APARKALEKU PLAZEN KONTZESIOAK
Denboraldia
2025eko urtarrilaren 1etik 2026ko abendua 31era

LEINTZ GATZAGA
Hiriko Udala

FRONTOI AZPIKO UDAL APARKALEKUAN APARKALEKU ERRESERBATUEN PLAZAK
ERABILTZEKO KONTZESIOAK EMATEKO PROZEDURA AGINDUKO DUEN
KLAUSULA JURIDIKO EKONOMIKO-ADMINSTRATIBOEN PLEGUA.

Frontoi azpiko udal aparkalekuan aparkaleku erreserbatu nominalen plazak
erabiltzeko eskubideen kontzesioa arautu behar da plegu honen bidez, egin behar
den prozesuaren ostean esleipendun suertatzen diren pertsonentzat.

Udalarena da aparkaleku horien titulartasuna, eta halaxe jarraituko du aparkaleku
horiei buruzko erabilera eskubideak eman eta gero. 7/1985 Legearen 80. artikuluan
ezarritakoaren arabera, alienaezinak, bahiezinak eta preskribaezinak izango dira
halako ondasunak.

1. KONTZESIOAREN HELBURUA.

Frontoi azpiko udal aparkalekuan motordun ibilgailuentzat aparkaleku pribatibo
irekiko plazak (lurzoruan marraztutako marrez mugaturik bakarrik) erabiltzeko
eskubidea ematea.

Adjudikatu behar diren plazak:

Turismoentzat: 18 plaza
Motorrak eta quad-entzat: plaza 1

Udal aparkalekuko instalazioen eraikuntza arrazoiak direla eta, garajeetarako
sarreraren altuera 2,40 metrokoa da. Bestalde, 7, 8, 9, 10, 11, 12, 13, 14, 15, 16,
17 eta 18 zenbakidun garajetara sartzeko altuera 2,05 metro da. 1, 2, 3, 4, 5, 6 eta
moto-quad garajeetara sartzeko altuera 2,40 metrokoa da. Beraz, altuera hortiek
kontutan hartu beharko dira aparkalekuetako emakida eskatzerako orduan.

Zozketa egiteko garaian ibilgailuen tamaina kontutan hartuko da. Instalazioen goiko
aldean edo ezkerretan tamaina handiagoen ibilgailuak jarriko dira (4-5 m. edo
gehiagoko furgoneta eta/edo ibilgailuak) eta beheko aldean edo eskuinean
gainontzeko ibilgailuak. Zozketa egiteko bi zerrenda egingo dira.

Toki Erakundeen Ondasun Arautegiaren 80. artikuluaren arabera, jabari publikoaren
ondasunei buruzko kontzesio guztiek finkatu behar dituzte klausulak, ematen
direnei jarraiki, eta arau horren 87. artikuluan aurreikusten den bezalako lizitazio
espedientea hasiko du.

2. ADMINISTRAZIO EMAKIDAREN INDARRALDIA

Emakida Bl URTEKO eperako emango da, 2025eko urtarrilaren lean hasi eta
2026ko abenduaren 31rarte luzatuko delarik.

Emakida Bl URTE GEHIAGO LUZATU al izango da, aurrez Udalak horrela erabakitzen
badu.

Indarraldia bukatu ostean, eman diren eskubide guztiak iraungi egingo dira.

3. KANON-a
Kontzesioaren helburua den garaje plaza bakoitzeko ordaindu beharreko kanon-a
ondorengoa izango da:

2025. urterako:

* Turismoak: 451,07 € gehi 2024ko KPlaren igoera (*)
* Quad-ak: 268,78 € gehi 2024ko KPlaren igoera (*)

* Motorrak: 179,19 € gehi 2024ko KPlaren igoera (*)

(*) EAEko KPl-arekin egingo da kalkulua. Indizea negatiboa bada, ez da kontutan
hartuko ordaindu beharreko kanona kalkulatzerako orduan.

2026. urtea eta hurrengoak, prezioa urteko KPlaren aldaketaren arabera igoko da,
modu berean kalkulatuta. Indizea negatiboa bada, ez da kontutan hartuko ordaindu
beharreko kanona kalkulatzerako orduan.

Aurrez eta espresuki eskatuz gero, urteko kanon-aren ordainketa gehienez ere bi
kuotatan hainbanatu al izango da.

4. LEHIATZEKO AHALBIDEA

1) Parte hartu ahal izango dute kontzesio hauek adjudikatzeko jardunbidean,
jarduteko gaitasun osoa duten eta indarrean dagoen legerian aurreikusitako
bateraezintasun edo ezintasuneko gorabeheretako batean ez dauden pertsona
fisikoak edo juridikoak.

2) Deialdian parte hartzeko, eskaerak aurkezteko epearen amaieran,
partehartzaileek jarraian aipatzen diren betebeharrak bete beharko dituzte:

a. Trakzio Mekanikoko ibilgailu baten titularra izatea.
b. Herrigunean erroldatuta eta ohiko egoiliarra izatea

c. Leintz Gatzagako udalerrian Trakzio Mekanikodun lIbilgailuen gaineko Zergaren
subjektu pasiboa izatea eta indarrean dagoen ekitaldiko zerga ordainduta izatea.

Leintz Gatzagako Udalak eskatzaileen egoiliar egoera eta zergadunen erroldan
sartuta egotea ofizioz egiaztatuko du.

c) atalean ezarritakoa betetzen ez duen eskatzaileak 2024ko abenduaren 31
bitartea izango du ezarritakoa bete al izateko.

3) Bere titulartasuneko garajea daukaten pertsona fisiko eta juridikoak deialdi
honetatik kanpo gelditzen dira

5. BEHIN BEHINEKO ETA BEHIN BETIKO BERMEA

BEHIN BEHINEKOA:

Lehiaketan parte hartzeko, behin behineko bermea jartzea ez da beharrezkoa
izango.

BEHIN BETIKOA:

Adjudikaziodunak 70 euroko behin betiko bermea jartzera behartuta daude, herri
Administrazioen kontratuen legearen 96 artikuluak ezartzen duen edozein eratan
jarri al izango delarik. Adjudikazioaren momentuan emango zaien garajeetako
managailu eta giltzagatik erantzuten du berme honek.

6. BALDINTZA ADMINISTRATIBOEN PLEGUA ETA PROPOSAMENAK AURKEZTEA.

Espedientea, lizitazio hau Gipuzkoako Aldizkari Ofizialean argitaratu eta
biharamunetik aurrera eta proposamenak aurkezteko epemuga bitartean, udal
bulegoetan aztertu al izango da bulegoko ordutegian,

Proposamenak aurkeztea, lizitatzailearen aldetik Plegu honetako klausulak
baldintzarik gabe, bere osotasunean eta salbuespenik gabe onartzen dituela
suposatzen du, Baita ere aurkeztutako datu guztien zehaztasunaren adierazpena
eta lizitazio hau arrazoitzen duen prestazioen kontrataziorako eskatutako baldintza
guztiak betetzen dituenaren adierazpena

Proposamenak jasotzeko epea bukatuta, jasotako eskaera eta dokumentazioari
buruzko ziurtagiria luzatuko da. Jarraian, aipatu ziurtagiria eta jasotako
dokumentazioa kontratazio mahaiko Idazkariari helaraziko zaio.

Epe barruan Pleguaren aurkako erreklamaziorik aurkeztuko balitz, lizitazioa eta
proposamenak aurkezteko epea bertan behera utziko dira, berau erabaki ondorengo
egunean berriz hasiko da epea osatu arte.

7. APARKALEKU PLAZEI BURUZKO ERABILERA ESKUBIDEAK EMATEKO
ADJUDIKATZEKO JARDUNBIDEA

e Deialdiaren publizitatea.
Udaletxeko Iragarki taulan eta Web orrian.

e Eskaera-orriak aurkezteko lekua eta epea.
Udaletxeko Iragarki taulan iragarkia argitaratu eta biharamunetik hasita hamabost
laneguneko epean (azkenen eguna larunbata edo jai eguna suertatuko balitz,
hurrengo lanegunera luzatuko da epea).

Eskaerak Leintz Gatzagako Udaleko Erregistroan aurkeztuko dira bulego orduetan
(astelehenetik ostiralera 8:00etatik 15:00etara)

e Formalidadeak.
Udal honek egin duen eredu ofizial normalizatuari jarraituz bete behar dira eskaera-
orriak. Plegu honekin batera doa, eranskin moduan, eta udaletxeko bulegoetan
banatuko dira.

Bete den eskaera-orriarekin batera, jarraian aipatzen den dokumentazioa erantsi
behar da:

1. NANaren fotokopia, behar den bezala konpultsatuta.

2. Aparkaleku plazarako aurkezten duen ibilgailua bere jabetzakoa dela
deklaratzea. (zirkulazioko baimenaren eta fitxa teknikoaren fotokopia)

e Proposamenak aurkeztea eta adjudikazio izapidea
Eskaera-orriak aurkezteko epea amaitutakoan, Kontratazio mahaiak onartutako eta
baztertutakoen zerrenda bat eta eman beharreko kontzesioen proposamen bat
egingo du. Zerrenda eta proposamena Alkatetzaren Ebazpen bitartez onartuko da
eta Udaleko iragarki taulan argitaratuko da. Momentu honetatik hasi eta 8
lanegunetako epean erreklamazioak aurkezteko epea irekiko da.

Ezarritako epean erreklamaziorik egin ezean zerrenda behinbetikotzat joko da.
Erreklamazioak egonez gero, onartu edo baztertu egingo dira Ebazpen berri baten
bitartez, bertan, behin betiko zerrendak onartuko dira.

Eskatzaile bakoitzak, aparkaleku plaza bakarra esleitzeko aukera izango du soilik.

8. KONTRATAZIO MAHAIA
Kontratazio mahaia ondorengoek osatuko dute:

Lehendakaria: Alkatea edo berak eskuordetutako pertsona.

Bokalak: Zerbitzuetako batzordeko Lehendakari edo bokala
Hirigintza batzordeko lehendakari edo bokala
Korporazioaren ldazkari-Kontuhartzailea

Idazkaria: Korporazioarena edo berak eskuordetutako funtzionarioa
9. KONTSEZIOAK ESLEITZEKO SISTEMA

9.1 Aparkaleku plazen eskaera-kopuruak Udalak adjudikatzea aurreikusten dituen
plazen kopurua GAINDITU EZEAN, zuzenean adjudikatuko dira kontzesioak.

9.2 Aparkaleku plazen eskaera-kopuruak Udalak adjudikatzea aurreikusten dituen
plazen kopurua GAINDITUZ GERO, hemen aipatzen den lehentasun ordena jarraituz
adjudikatuko dira kontzesioak:

1) Plegu hauetako 4. klausulan eskatutako betebehar guztiak biltzen dituzten
pertsonak.

Lehenengo aukeraketan familiako aparkaleku plaza bakarra adjudikatuko da
(etxean bizi diren guztiak kontutan izanik). Familia bereko bi proposamen
aurkezten badira, eskatzaile hauen artean, lehentasuna nork duen erabaki
beharko dute.

2) Plaza hutsak geratuko balira, eskatutako baldintza guztiak betetzen dituztenen
artean, familia bereko 2. ibilgailua adjudikatuko da.

3) Leintz Gatzagako hiriguneko egoiliarrak eta bertan erroldatuak eta ibilgailuaren
helbide fiskala beste udalerri batean daukatenak

4) Leintz Gatzagako egoiliar ez diren pertsona fisico edo juridikoak eta berain lan-
jarduera Leintz Gatzagan kokatuta daukatenak (taberna, jatetxe, enpresak)

9.3 Puntuazio bera jaso duten eskatzaileen artean, lehentasun maila zozketa
publiko baten bitartez egingo da.

9.4 Eskaerak eskaintza gailenduko balu, adjudikaziodun suertatu ez direnen
eskatzaileekin lehentasun maila izango duen itxarote zerrenda egingo da,
etorkizunean suertatu daitezkeen aldaketa, bakanteen deklarazioa, erabilera
eskubide galera, eta abarrengatik adjudikaziorako aukera izan dezaten.

9.5 Plaza zenbakiaren adjudikazioa ZOZKETA PUBLIKOAren bitartez egingo da

10. ESLEIPENA.
Alkateak onartutako onartuen eta baztertuen zerrendak, ZOZKETA PUBLIKOko eguna
jarriko du eta iragarki taulan argitaratuko da.

Ibilgailuaren ezagugarrien araberako Bl ZOZKETA egingo dira, Plegu hauen 1go
klausulak ezarritakoari jarraiki.

BEHIN BETIKO esleipena Udalbatzak egingo du. Akordio honek ez dio erabilera
eskubidea bermatuko. Behin betiko esleipena egin eta eta jakinarazi ondoren,
jakinarazpena jasotzen den biharamunetik eta 15 lanegunetako epe barruan
adjudikaziodunak kontzesioagatik izendatutako kantitatea ordaindu beharko du.

15 eguneko epea igaro eta aurreko paragrafoan esandako kantitatea ordaindu
ezean, eta justifikatuko duen arrazoirik aurkeztu ezean, Alkatetzaren Ebazpen
bitartez, eskubidea, lehentasun mailari jarraiki itxarote zerrendan hurrengo dagoen
eskatzaileari adjudikatuko zaio.

Ordainketa ez egiteko arrazoia aurkeztuko balitz, Alkate Jaunari ahalmena ematen
zaio aurkeztutako arrazoiaren aurrean luzapen bat emateko edo eta eskubidea
zerrendan agertzen den hurrengoari emateko. Aipatu luzapena ezin izango da 15
egun baino gehiagokoa izan.

Alkate-Lehendakari Jaunari dagokio itxarote zerrendako eskatzaileei adjudikazioa
egitea.

11. APARKALEKU PLAZEI BURUZKO ERABILERA ESKUBIDEAREN KONTZESIOAREN
ADJUDIKAZIODUNARI DAGOZKION ESKUBIDEAK.

Kontzesioaren aparkaleku plaza bakoitzari buruzko erabilera eskubideak gaitu
egiten du titular adjudikazioduna handik aurrera eskubide hauek erabiltzeko:

1. Aldez aurretik ezarritako ibilgailuak aparkaleku plaza erabiltzea, kontzesioa
taxutu eta 2 urteko epean. Aparkalekua ezin izango da erabili beste edozein
ondasun edukitzeko.

Aurreikusita ez dagoen kotxe batek aparkalekua erabiltzea izango du, baldin eta
jabeak aurreko kotxeari baja eta berriari alta ematen badio.

2. Udal baimenarekin, ezkonlagunari edo senide hurbilenari, “mortis-causa”, bat-
bateko elbarritasunean edo behin behineko ausentzietan, eskubideen kontzesioa
eskualdatzea.

12. APARKALEKU PLAZEI BURUZKO ERABILERA ESKUBIDEAREN KONTSESIOAREN
ADJUDIKAZIODUNAREN BETEBEHARRAK

Hauek bete behar dituzte aipatzen ari garen eskubideen adjudikaziodun gertatzen
direnek:

1. Jabari publikoaren erabilera pribatiboaren edo aprobetxamendu bereziaren prezio
publikoak ordaintzea 15 laneguneko epean (jakinarazpena jaso eta biharamunetik
hasita)

Epe horretan dagokion kopurua ordaindu ezean, adjudikaziodunak eskatutakoari
uko egiten diola ulertuko da, eta iraungitzat deklaratuko da adjudikazio eskubidea
eta itxarote zerrendan lehentasun mailari jarraiki hurrengo dagoen eskatzaileari
adjudikatuko zaio.

Ordainketa ez egiteko arrazoia aurkeztuko balitz, Alkate Jaunari ahalmena ematen
zaio aurkeztutako arrazoiaren aurrean luzapen bat emateko edo eta eskubidea
zerrendan agertzen den hurrengoari emateko. Aipatu luzapena ezin izango da 15
egun baino gehiagokoa izan.

2. Urtero zergadunen errolda bat egingo da eta ordainketa eskatzaile bakoitzak

esandako kontu korronte zenbakira errezibo bat bidaliz egingo da jarraian azaltzen
den moduan:

- Ordainketa kuota bakar batean: Kontzesioari dagokion urtearen urtarrilean.

- Ordainketa bi kuotatan: Urtarrila eta uztailean.

3. 70 euroko behin betiko bermearen ordainketa

4. Aparkaleku barruan erabilitako jabari publikoaren zatia eta aparkaleku plazara
joateko Udalak ematen dituen elementuak egoera onean mantentzea.

5. Aparkaleku plazara joateko Udalak ematen dituen elementuak konpondu edo
aldatzeko gastuez arduratzea.

6. Sor ditzaketen edozein kalteez arduratzea, beste ibilgailu batzuei nahiz Leintz
Gatzagako Udalaren jabetzakoak diren instalazioei eragindako kalteez.

7. Adjudikaziodunei epea bukatu eta gero, emandako managailua eta giltza egoera
onean bueltatzea. Betebehar hau ez bada betetzen jarritako bermea ez da itzuliko.

8. Managailuari pilak aldatzea adjudikaziodunaren kontura izango da.

13. ADJUDIKAZIOA EMATEN DUEN ADMINISTRAZIOAREN BETEBEHARRAK ETA
ESKUBIDEAK

1. Kontzesioen erregistroa eramatea.
2. Epean ematea aparkaleku plazen erabilera eskubideak

3. Kontzesio baliorik gabe uztea, hura amaitu baino lehen, jendearen intereseko
arrazoiak daudela justifikatuz gero, edo Sektore Publikoko Kontratuen Legean
aurreikusitako arrazoiengatik.

4. Adjudikaziodunak santzionatzea, plegu honetan adierazitako betebeharrak bete
ezean.

5. Aparkaleku plazara joan nahi duenean sartzeko behar direnak ematea
interesatuei.

6. Plegu honetan ezarritako baldintzetan entregatzea aparkaleku plazak.

14. IBILGAILUETAKO KALTEAK

Kalte-sortzaileen erantzukizuna izango da, hemen aipatu ditugun emakidetara
loturik dauden aparkaleku plazak erabiltzen dituzten ibilgailuek izan dezaketen
edozein kalte.

Aipatu ditugun emakidetara loturik dauden aparkaleku plazak erabiltzen dituzten
ibilgailuek izan ditzaketen edozein kalte edo lapurreta izanez gero, Leintz
Gatzagako Udala ez da inola ere erantzule izango.

15. ARAU-URRATZEAK ETA SANTZIOAK
Hutsegite larritzat joko dira:

- Kontzesioaren ordainketa ez egitea

- Aparkaleku plaza utzi edo azpi errentan ematea.

- Udal baimenik gabe aparkaleku plaza eskualdatzea

- Aparkaleku plazan baimendutako ibilgailua ez den gainontzeko edozer ondasun
gordetzea

- Lokalak modu okerrean erabiltzea, instalazioetan edozein obra egitea eta udalak
zigortu daitekeela uste duen beste edozer.

Urriaren Teko 39/2015 Legean, Administrazio Publikoen Administrazio Prozedura
Komunarena, eta urriaren leko 40/2015 Legean, Sektore Publikoko Erregimen
Juridikoarena, ezarritakoa izango da jarraituko den jardunbide santzionatzailea.

16. IZAERA JURIDIKOA
Lehiaketaren adjudikazioduna Udalarekin estekatuko duen izaera juridikoa Emakida

administratiboen ohikoa izango da. Aipatu emakida garaje plaza baten erabilera
pribatiboaren titulartasunaren bitartez gauzatuko da.

Leintz Gatzaga, 2024ko irailaren 26a

O.E. UDAL IDAZKARIA,
ALKATEA,

